
Annotatsiya. Mazkur maqolada іntеgrаtsіyаlаsh, pеdаgоgіk іntеgrаtsіyа tushunchalarining mazmuni 
va mohiyati atroflicha yoritib berilgan. Shuningdek, jismoniy tarbiya o‘qituvchilarining kasbiy 
kompetentligini rivojlantirishda integrativ yondashuvning o‘ziga xos xususiyatlari haqida batafsil so‘z 
yuritilgan. 

Kirish 
 
Іntеgrаtsіyаlаsh - lоtіnchа “іntеgеr” - 

umumіylіk, “іntеgеrаrа” – umumіylіknі 
toʻldіrіsh, yаrаtіsh, tіklаsh dеmаkdіr. Tаʼlіm 
mаzmunіdаgі uygʻunlіklаrnі tаʼmіnlаsh 
muаmmоlаrі hаm іntеgrаtsіyаlаshnіng 
shugʻullаnаdіgаn sоhаsі hіsоblаnаdі. U 
tushunchаlаrnі umumlаshtіrіshnі 
oʻrgаtіsh[1, 480]. 

“Pеdаgоgіk іntеgrаtsіyа” tеrmіnі-
tushunchаsі, оlіmlаrnіng fіkrіchа, 
integratsiyanіng muаyyаn koʻrіnіshlаrіnі 
tushuntіrіsh, prоgnоzlаsh vа ulаrnі 
pеdаgоgіkа prеdmеtlіlіgі dоіrаsіdа unіng 
vаzіfаlаrіgа muvоfіq tаrzdа bоshqаrіshnі 
nаzаrdа tutаdі. V.S.Bеzrukоvа bu qоіdаnі 
tаsdіqlаb, unі іlmіy integratsiyanіng 
pеdаgоgіk nаzаrіyа vа аmаlіyоt dоіrаsіdа 
аmаlgа оshіrіlаdіgаn turі sіfаtіdа 
tаʼrіflаydі[2, 3-25]. 

Fanda "integratsiya" tushunchasi  
XVIII asrdayoq G.Spenser tomonidan 
qoʻllanilishiga qaramay, unga davr 
taqozosiga koʻra, yaqin paytlargacha yetarli 
ahamiyat berilgan emas. 

Ilmiylik nuqtai nazaridan olib qaraganda, 
integratsiyaning asosini olamning yaxlitligi 
va uni tashkil etuvchi qism (element)larning 
oʻzaro aloqadorligi, munosabatlari tashkil 
etadi. Taniqli rus psixologi G.S. Kostyukning 
fikricha: "Tabaqalanish differensiatsiya — 
ruhiy jarayonlar va holat (xususiyat)larni 
koʻpayishiga olib kelsa, integratsiya — 
tartibga keltirish, subordinatsiya va uning 
natijalarini maʼlum ketma-ketlikda 

joylashtirishga olib keladi. Integratsiyalash 
yoʻli bilan yangi psixologik jarayon, yangi 
faoliyat tuzilmasi hosil boʻladi. Bu yangi 
tuzilma ilgari alohida-alohida boʻlgan 
elementlardan sintezlash yoʻli bilan hosil 
qilinadi[3, 17]. 

  
Materiallar va metodlar 
 

Integratsion taʼlim yoʻnalishlarining 
muayyan aspektlarini tahlil qilishda 
M.N.Berulava, M.Pak, N.Y.Borisova, 
K.Y.Kolesina, R.Z.Mustafina, 
D.T.Mugallimova, S.I.Yakimenko va 
boshqalarning ishlaridan foydalanildi. 

M.N.Berulavaning tadqiqotida 
integratsion taʼlim pedagogik hodisa sifatida 
qaraladi. U bugungi kunda integratsiya 
muammosiga ikki xil mazmunli va jarayonli 
yondashuv mavjudligini koʻrsatib, 
ikkinchisiga nisbatan eʼtibor qaratadi. 

M.N.Berulavaning fikriga koʻra, 
integratsiya – bu taʼlim vositalari, shartlari 
va metodlarini qoʻllash jarayonidir, 
integratsiyaning maʼlum bir natijalari taʼlim 
oluvchilar bilimlarini sintez qilish natijasida 
koʻrinadi[4, 48-49]. 

Psixologik-pedagogik adabiyotlarda 
pedagogik jarayonda integratsiya 
tushunchasiga turli yondashuvlar ishlab 
chiqilgan. K.Y.Kolesina integratsion 
yondashuv asosida taʼlim jarayonini  tashkil 
qilish natijaviylik va ishonchlilikning 
oshishini taʼminlaydi, deb taʼkidlaydi. U 
integratsiyaning umum-didaktik jihatlarini 

taʼlim jarayoni mazmunining moddiy va 
maʼnaviy jihatlari sifatida koʻrib chiqadi. 

K.Y.Kolesinaning tadqiqotlarida, 
mazmunni yangilovchi integratsion 
jarayonlar didaktik tamoyilga (taʼlimda 
integratsiya tamoyiliga) oʻtadi. Yanada 
toʻliqroq tahlil mazmunni 
integratsiyalashning texnologik jihatlarini 
(fanlararo taʼlimiy topshiriqlarni oʻzaro 
taqsimlash) batafsil tahlil qilish asosida 
amalga oshiriladi. K.Y.Kolesinaning 
tadqiqotlarida ushbu muammoning 
psixologik jihati tahlil qilinadi[5, 18]. 

Taʼlim integratsiyasiga umumiy 
yondashuvni talablarning individual 
xususiyatlari boʻyicha koʻrib chiqadi[6, 51]. 
Oʻquv fanlarini bir fanga integratsiyalash 
uchun: tadqiqot ob’ektlari bir xil yoki bir 
biriga yaqin boʻlishi kerak; 
integratsiyalanayotgan oʻquv fanlarida bir 
xil yoki oʻxshash tadqiqot metodlaridan 
foydalaniladi; integratsiyalanayotgan oʻquv 
fanlari umumiy qonunlar, umumiy nazariy 
tamoyillar asosida quriladi. 

Shunday qilib, ushbu sohada ishlayotgan 
turli taʼlim muassasalarining tajribasi, 
adabiyotlar tahlili, oliy taʼlimda 
integratsiyalashgan taʼlimni tashkil 
etishning ayrim kamchiliklari mavjudligini 
koʻrsatdi, maʼlum bir grafika asosida 
integratsiyalashgan taʼlimni samarali amalga 
oshirish taʼminlash kerak[4, 48-51]. 
 
Natijalar va muhokama 

 
Umumkasbiy va mutaxassislik fanlari 

integratsiyasi asosida tinglovchilarning 
kasbiy kompetentligini rivojlantirishga doir 
materiallar mazmuni va ularni tanlash 
prinsiplarini oʻrganishga oid oʻquv-metodik, 
didaktik, ilmiy adabiyotlar tahlilidan maʼlum 
boʻldiki, mazkur tanlangan materiallardan 
oʻquv jarayonida foydalanish taʼlim-
tarbiyaviy ishlarni mazmun va sifat jihatdan 
takomillashtirishga, tinglovchilarda nazariy 
bilim, amaliy koʻnikma va malakalarning 
shakllanishiga keng imkoniyat yaratib 
beradi. 

Umumkasbiy va mutaxassislik fanlari 
integratsiyasi asosida tinglovchilarning 
kasbiy kompetentligini rivojlantirishga doir 

tanlangan materiallar quyidagi 
muammolarni hal etishi zarur: 

1. Tinglovchilarning kasbiy 
kompetentligini rivojlantirishga doir 
tanlangan materiallardan oʻqitish 
samaradorligini oshirishda maʼruza va 
amaliy mashgʻulotlarda qanday anʼanaviy, 
noanʼanaviy metodlar hamda shakllarni 
qoʻllab foydalanish kerakligi aniqlashtirilishi 
shart.  

2. Tinglovchilarning kasbiy 
kompetentligini rivojlantirishga doir 
tanlangan materiallar mazmuni sodda, 
qisqa, loʻnda va eng muhimi tugallangan 
matnda ifodalangan boʻlishi lozim. 

3. Tanlangan materiallar mazmuni va 
undagi faktlar haqqoniy boʻlishi zarur.  

4. Tanlangan materiallar mazmuni va 
sinov savollari aniq hamda tushunarli 
boʻlishi talab etiladi. 

Umumkasbiy va mutaxassislik fanlari 
integratsiyasi asosida tinglovchilarning 
kasbiy kompetentligini rivojlantirishga doir 
materiallarni oʻqitish metodikasi boʻyicha 
olib borilgan ilmiy-tadqiqotning nazariy va 
pedagogik tajriba-sinov ishlarining amaliy 
natijalari, olingan ilmiy xulosa va tavsiyalar 
quyidagi talablarga boʻysunishi shart: 

- tanlangan  materiallar umumkasbiy va 
mutaxassislik fanlari konsepsiyalari, 
DTSlari, dasturlari va oʻquv rejalarida oʻz 
mazmunlarini topgan boʻlishi; 

- fan -texnika-ishlab chiqarishning hozirgi 
zamon taraqqiyoti talablariga javob berishi; 

- tanlangan materiallarning 
takrorlanmasligi; 

- tinglovchilar uchun notanish, qiyin 
atamalarning boʻlmasligi kabilar. 

Yuqorida taʼkidlangan fikrlarga asoslanib, 
aytish mumkinki umumkasbiy va 
mutaxassislik fanlari integratsiyasi asosida 
tinglovchilarning kasbiy kompetentligini 
rivojlantirishga oid tanlangan materiallar 
bilan ularni maʼruza va amaliy 
mashgʻulotlarda tanishtirish maqsadga 
muvofiq.  

Quyidagi sxemani pedagogik tajriba-
sinov ishlarida tekshirib koʻrish tavsiya 
etiladi: 

1. Umumkasbiy va mutaxassislik fanlari 
integratsiyasi asosida tinglovchilarning 

kasbiy kompetentligini rivojlantirishga doir 
materiallar tanlanadi. 

2. Tanlangan materiallarning mazmuniga 
koʻra muammolar qoʻyiladi. 

3. Qoʻyilgan muammolarni yechishda 
zamonaviy oʻqitish metodlaridan 
foydalaniladi. 

4. Pirovard natijada, muammolarning oʻz 
yechimlari topiladi, qoʻyilgan maqsadga 
erishiladi. 

“Pedagogning professional kompetentligi 
va mahorati” modulini mutaxassislik fanlari 
bilan integratsiyasi asosida 
tinglovchilarning kasbiy kompetentligini 
rivojlantirishga doir tanlangan 
materiallarning mazmuni 1-jadvalda 
keltirilgan (1-jadvalga qarang): 
 
 
 

1-jadval. “Pedagogning professional kompetentligi va mahorati” modulini 
mutaxassislik fanlari bilan integratsiyasi asosida tinglovchilarning kasbiy 
kompetentligini rivojlantirishga doir tanlangan materiallarning mazmuni. 

 

№ Mavzular Tayanch iboralar Fanlararo bogʻlanish 
Sinov savollari 

1. 

Pedagog faoliyatning 

vazifalari va 

pedagogning huquq, 

majburiyatlari 

Didaktik talablar, pedagogik 

nazokat, pedagogik mahorat, 

Taʼlim- tarbiya 

jarayonini tashkil 

etishning huquqiy –

meʼyoriy hujjatlari 

Kimlar pedagogik 

faoliyat bilan 

shugʻullanish huquqiga 

ega? 

Pedagogning qanday 

majburiyatlari bor? 

2. 

Pedagog professional 

kompetentlikni 

rivojlantirishning 

nazariy asoslari. 

Kompetentlik, kompetensiya, 

kasbiy kompetensiya. kasbiy 

kompetensiya sifatlari,: Oʻzini 

— oʻzi tahlil qilish, oʻzini 

rivojlantirish, oʻzini namoyon 

etish. 

Jismoniy tarbiya 

nazariyasi va 

uslubiyati 

Kompetentlik va 

kompetensiya 

tushunchalarini 

mohiyatini ayting? 

 

Oʻzini — oʻzi tahlil 

qilish nimadan 

boshlanadi? 

 

Rejalashtirishda qanday 

maqsad natijani 

kafolatlaydi? 

3. 

Pedagog professional 

kompetentligining 

taʼlim tarbiya jarayoni 

sifatini oshirishdagi 

ahamiyati 

Tayanch kompetensiyalar, 

kreativlik, innovatsion 

jarayon, kompetensiyaviy 

piramidasi. 

Darsdan tashqari 

ommaviy sport -

sogʻlomlashtirish 

tadbirlarini tashkil 

etish 

Pedagog professional 

kompetentligi tarkibi 

haqida nimalarni bilasiz? 

 

Pedagog faoliyatiga 

kreativ yondashuvi 

nimalarni anglatadi? 

 

Pedagog faoliyatiga 

ijodkorlik nima uchun 

zarur? 

4. 

Pedagogning 

autopsixologik 

kompetensiyalari va 

professional 

kompetentlikni 

rivojlantirish 

texnologiyalari 

Kasbiy va shaxsiy sifatlar, 

diagnostikalash, prognozlash, 

psixolingvistik 

kompetensiyalar. 

Harakatli oʻyinlar va 

uni oʻqitish uslubiyati 

Pedagogning 

autopsixologik 

kompetensiyalariga 

misol keltiring? 

Kompetentlikni 

rivojlantirishga doir 

qanday texnologiyalarni 

bilasiz? 

http://kompy.info/mavzu-tezkorlik-sifatlarini-rivojlantirish.html
http://kompy.info/mavzu-tezkorlik-sifatlarini-rivojlantirish.html

Umumkasbiy va mutaxassislik fanlari 
integratsiyasining asosiy vositasi – turli 
yoʻnalishlardagi bilimlarni oʻzaro bogʻliq 
holda aks ettiradigan kasbga yoʻnaltirilgan 
vazifalar P.G.Kulagin, N.A.Loshkareva, 
G.F.Fedoretslar tomonidan qayd etilgan 
[7, 110-112].  

Jismoniy tarbiya va sport boʻyicha 
mutaxassislarni qayta tayyorlash va 
malakasini oshirish instituti tinglovchilari 
turli xil fanlarni oʻrganishlarida tizimli bilim, 
koʻnikma va malakalarga ega boʻlishlari 
zarur. Umumkasbiy va mutaxassislik 
fanlarining tarkibiy qismlari oʻrtasidagi 
aloqalar turli xil boʻlib, ular orasidagi 
elementlarning tarkibiga bogʻliq. Taʼlim 
intizomining turli tarkibiy qismlari oʻrtasida 
aniqlangan faktlar, hodisalar, tushunchalar, 
toifalar, qoidalar, formulalar, sxemalar 
orqali fanlar oʻrtasida oʻrnatilgan koʻplab 
ulanishlarni aniqlab olish mumkin. Ushbu 
aloqalar ilmiy mavzudagi “informativ” yoki 
informatsion tomonlari oʻrtasida paydo 
boʻladi. Shu bilan birga, har bir fan turli xil 
tarkibiy qismlarga ega: fan tili, tadqiqot 
usullari, nazariya, qoʻllaniladigan qism, 
mashq va fanning muayyan tuzilishini 
tashkil etuvchi vazifalar. 

Oʻzaro aloqalar integratsiyalashuvi 
jarayoni mustaqil bilimlar sohasidagi 
umumiy va nazariy tushunchalarni 
shakllantirish yoki amaliy muammolarni hal 
qilish usullari natijasida yuzaga keladi. 
Shunday qilib, bilimlarni birlashtirish yangi 

nazariy va amaliy natijalarni amalga oshishi 
va mutaxassislarni tayyorlash darajasini 
oshirishga yordam beradi.  

Jismoniy tarbiya va sport boʻyicha 
mutaxassislarni qayta tayyorlash va 
malakasini oshirish instituti va filiallarida 
umumkasbiy va mutaxassislik fanlari 
integratsiyasining mantiqiy va semantik 
darajalarini aniqlash imkonini beradi  
(2-jadvalga qarang). 

Taʼlimning mazmuni shaxsning 
faoliyatida oqilona tashkil etilishi lozim, 
yaʼni u muayyan shakllarda taqdim etiladi. 
Taʼlimga nisbatan “shakl” tushunchasi taʼlim 
berish usuli va taʼlimni tashkil qilish sifatida 
ikki xil holatda qoʻllaniladi. Oʻquv shakllari 
tinglovchilar tarkibi oʻzgarishi bilan 
individual, guruhli shuningdek, jamoa va 
juftlikka ajratiladi. Oʻquv mashgʻulotlarini 
tashkil etish shakllari muayyan turdagi 
sinflarni – maʼruza, seminar, amaliy 
mashgʻulotlar, ixtiyoriy mashgʻulotlarni 
tashkil etadi. Ular maqsadlar, mazmunlar, 
usullar, oʻquv qoʻllanmalarni, oʻqituvchi va 
tinglovchilar oʻrtasidagi oʻzaro 
munosabatlarni oʻz ichiga oladi, chunki ular 
birlashtiruvchi rol hisoblanadi. Ushbu taʼlim 
shakllari doirasida tinglovchilarning jamoa, 
guruh, individual ishlarini tashkil etish 
mumkin. Taʼlimning umumiy va maxsus 
shakllarini birlashtirib, taʼlim tizimlarining 
turli maʼruza-seminar, masofa va boshqa 
shakllari olinadi. 

 

2-jadval. Umumkasbiy va mutaxassislik modullari integratsiyasi. 
 

№ 
Modullar 

bloki 
O‘quv modullari bloki 

Integratsiya 

darajalari 

1. 
Umumkasbiy 

fanlar 

- Jismoniy tarbiya va sportda axborot-kommunikatsiya texnologiyalari; 

- Yosh davrlari psixologiyasi; 

- Pedagogning professional kompetentligi va mahorati; 

- Maktab oʻquvchilarining morfofunksional oʻzgarishlari; 

- Taʼlim muassasalarida hayot faoliyati xavfsizligi. 

mantiqiy 

2. 
Mutaxassislik 

fanlari 

- Jismoniy tarbiya va sportda xorijiy tajribalar; 

- Jismoniy tarbiya nazariyasi va uslubiyati; 

- Gimnastika nazariyasi va uslubiyati; 

- Sport oʻyinlari nazariyasi va uslubiyati; 

- Kurash nazariyasi va uslubiyati; 

- Harakatli oʻyinlar va uni oʻqitish uslubiyati; 

- Yengil atletika nazariyasi va uslubiyati; 

- Darsdan tashqari ommaviy sport-sogʻlomlashtirish tadbirlarini tashkil 

etish; 

- Olimpiya bilim asoslari; 

- Pedagogik amaliyot. 

semantik 

Maʼlumki, tinglovchilar oʻzi biladigan 
narsalar orqali oʻtiladigan tushunchalarni 
yaxshi anglaydi, esda tutadi va bu faoliyatni 
mustaqil ishlarda aniqlik bilan bajaradi. 
Tinglovchilar mustaqilligi va mustaqil 
faoliyati uchun eng samaralisi bu amaliy 
mashgʻulotlar. 

Amaliyot shuni koʻrsatadiki, kompyuter 
dasturlaridan foydalanish anʼanaviy taʼlim 
usullari boʻyicha katta afzalliklarga ega 
[8, 821]. Ammo taʼlim jarayonida axborot 
texnologiyalaridan foydalanish anʼanaviy 
taʼlimning toʻliq oʻrnini bosmasligi kerak, 
faqat uni samaraliroq qilishi lozim[9]. 

 
 
 
 

Xulosa 
 
Shunday qilib, taʼlim sohasiga integrativ 

yondashuvning xususiyatlarini hisobga 
olgan holda, “integratsiya”, “integrativ 
yondashuv” va “modullar integratsiyasi” 
tushunchalari mazmuni aniqlandi. Oʻquv 
jarayonini tashkil etishning oʻziga xos 
xususiyatlari, umumkasbiy va mutaxassislik 
modullari bilan integratsiyasi kasbiy 
bilimlarni shakllantirishga yordam 
beradigan kasbiy kompetensiyalarni 
rivojlantirish uchun asos boʻlib xizmat qiladi. 
Shuni taʼkidlash joizki, tinglovchilarning 
kasbiy kompetentligini rivojlantirishda 
oʻquv jarayonining asosiy muammolarini hal 
etish talab etiladi.

